[image: C:\Documents and Settings\adisf\Desktop\NOVI STANDARD DOKUMENATA\ISO+GRB SMANJENO\GRB.png]BOSNA I HERCEGOVINA 
FEDERACIJA BOSNE I HERCEGOVINE
SREDNJEBOSANSKI KANTON/KANTON SREDIŠNJA BOSNA
OPĆINA TRAVNIK
Služba za razvoj, privredu i vanprivredu


Broj: 09-04-28-27-           /2022 
Datum:18.04.2022. godine

Na osnovu člana 23. Stav (2) zakona o Turističkim zajednicama Srednjobosanskog kantona („Službene novine Srednjobosanskog kantona", broj: 3/20), Odluke o osnivanju Turističke zajednice Općine Travnik broj:01-1-01-3-14-356/21 od 22.12.2022. godine i Odluke o izmjenama i dopunama Odluke o osnivanju Turističke zajednice Općine Travnik broj:01-1-01-3-5-66/22 od 24.03.2022. godine, Služba za razvoj, privredu i vanprivredu o b j a v lj u j e:
	
JAVNI OGLAS
za imenovanje člana Skupštine Turističke zajednice Općine Travnik

	I OPĆE ODREDBE

Objavljuje se javni oglas za imenovanje 17 članova Skupštine Turističke zajednice Općine Travnik.

Skupština Turističke zajednice Općine Travnik broji ukupno 19 članova, od čega su 2 člana iz reda osnivača, a ostali članovi skupštine se biraju srazmjerno visini udjela odgovarajuće djelatnosti u prihodu turističke zajednice, s tim da jedna djelatnost može imati maksimalno 6 predstavnika.

Za člana Skupštine Turističke zajdnice Općine Travnik sva pravna i fizička lica koja na području općine Travnik imaju sjedište ili privrednu jedinicu, pogon, filijalu i sl., a koja ostvaruju prihod obavljanjem ugostiteljskih i turističkih djelatnosti, te s turizmom neposredno povezanih djelatnosti mogu prijaviti po jednog predstavnika.

II OPIS POZICIJE:

Skupština turističke zajednice: 

a) donosi statut Turističke zajednice općine, uz saglasnost općinskog vijeća; 
b) donosi poslovnik skupštine turističke zajednice;
c) bira i razrješava predsjedavajućeg skupštine turističke zajednice iz reda članova skupštine; 
d) bira i razrješava članove turističkog vijeća koje, prema Zakonu o turističkim zajednicama SBK, bira skupština turističke zajednice;
e) bira i razrješava članove nadzornog odbora turističke zajednice koje prema Zakonu bira skupština turističke zajednice;
f) donosi godišnji program rada i godišnji finansijski plan turističke zajednice;
g) donosi odluku o osnivanju i organizovanju turističkog ureda; 
h) prihvata godišnje izvještaje koje podnosi turističko vijeće i nadzorni odbor turističke zajednice; 
i) donosi odluke i rješava o drugim pitanjima kada je to predviđeno propisima i statutom turističke zajednice. 
j) bira predstavnike u Skupštinu Turističke zajednice Kantona iz reda svojih članova.
III MANDAT:

Mandat izabranih članova Skupštine traje (4) godine, uz mogućnost ponovnog imenovanja u skladu sa Zakonom.

IV USLOVI:

Kandidat za imenovanje na poziciju člana Skupštine Turističke zajednice Općine Travnik treba da ispunjava sljedeće uslove:

1. Da je državljanin Bosne i Hercegovine (dokaz uvjerenje o državljanstvu);
2. Da je stariji od 18 godina (dokaz: izvod iz matične knjige rođenih);
3. Da ima stečenu najmanje srednju stručnu spremu (dokaz: diploma o završenom stepenu obrazovanja);
4. Da nije osuđivan za krivično djelo (uvjerenje naknadno prilaže izabrani kandidat);
5. Da nije osuđivan za privredni kriminal nespojiv za obavljanje dužnosti člana Skupštine Turističke zajednice (uvjerenje naknadno prilaže izabrani kandidat);
6. Da se protiv njega ne vodi krivični postupak (uvjerenje naknadno prilaže izabrani kandidat).

V   POTREBNI DOKUMENTI:

· Popunjen i potpisan prijavni obrazac;
· Biogfiju kandidata – CV;
· Uvjerenje o državljanstvu (orginal ili ovjerena kopija);
· Izvod iz matične knjige rođenih (orginal ili ovjerena kopija);
· Diploma o završenom stepenu obrazovanja (ovjerena kopija);
· Potvrda o broju zaposlenih (Potvrdu izdaje Porezna uprava ili ovjerena izjava o broju uposlenih);
· Dokaz o plaćanju boravišne takse i članskog doprinosa u prethodnoj godini Općina Travnik će pribaviti po službenoj dužnosti.

VI  KRITERIJI ZA IMENOVANJE ČLANA SKUPŠTINE

· broj zaposlenih;
· visina uplaćene boravišne takse u prethodnoj godini;
· visina uplaćenog članskog doprinosa u prethodnoj godini.

VII OSTALE NAPOMENE

U toku trajanja Javnog oglasa, Općinski načelnik imenuje Komisiju za odabir članova Skupštine Turističke zajednice koja će izvršiti odabir članova nakon isteka Javnog oglasa.

Izabrani članovi Skupštine Turističke zajednice Općine Travnik dobit će pismeni poziv za prisustvo na konstituirajućoj sjednici Turističke zajednice Općine Travnik.

Javni oglas se objavljuje na Oglasnoj tabli Općine Travnik i WEB stranici Općine Travnik i ostaje otvoren 30 dana od dana objavljivanja na WEB stranici.

Prijedlozi članova Turističke zajednice za članove Skupštine Turističke zajednice sa potrebnom dokumentacijom dostavljaju se na adresu: Općina Travnik, Konatur bb, ili na šalter Općine Travnik uz obaveznu naznaku: 

“Prijava na Javni oglas za izbor člana Skupštine Turističke zajednice Općine Travnik, Prijedlog za člana Skupštine Turističke zajednice Općine Travnik - NE OTVARATI”.



Obradila:Elma Pružan, dipl.ing.šum.


      POMOČNIK NAČELNIKA  

       Amira Đelilbašić, dipl.ecc   

PO  OVLAŠTENJU

							             Azem Ejubović dipl.ing. polj.

